
          Република Македонија

Министерство за образование и наука
М Е М О Р А Н Д У М

Предлог на Закон за математичко-информатичка гимназија
Министер за образование и наука

Рената Дескоска
_____________________________________
    Скопје, февруари 2018
1.Осврт по материјалот: 

Во Република Македонија средното образование се организира во 108 јавни средни училишта, од кои во 55 училишта се реализира гимназиско образование. Гимназиите ги подготвуваат учениците за сите видови на високото образование, но истовремено обезбедуваат постапно насочување на учениците кон определени области на науката. Заради тоа програмската структура во гимназиите е: заедничка програма во прва и втора година во сите гимназии; насочување на учениците во трета година во три  насоки/подрачја: општествено-хуманистичко, јазично-уметничко и природно-математичко  подрачје.

Наставниот план во гимназиското образование содржи: задолжителни и изборни предмети, проектни активности. Задолжителните предмети опфаќаат од 100%, од вкупниот неделен, односно годишен фонд на часови во прва година, до 69 % во четврта година. Изборноста се јавува во втора година со еден изборен предмет, којшто учениците го избираат од листа на шест предмети. Во трета година, учениците имаат можност да се определат заедно од следните подрачја со понудени две комбинации на изборни предмети во секое од нив: природно-математичко подрачје, јазично-уметничко подрачје и општествено-хуманитарно подрачје. Предметот математика е застапен како задолжителен предмет во сите четири години и како изборен во втора, трета и четврта година.  

Учениците коишто ќе го продолжат образованието на природно-математичките (математика, физика и информатика) и техничките факултети, имаат потреба од  повисоко ниво на познавање од областа математика, во однос на учениците кои образованието ќе го продолжат на останатите факултети. Затоа во гимназиите се нудат изборни предмети почнувајќи од втора година, како  и проектни активности и додатна настава.

Во гимназиите во Република Македонија програмите за надарени и талентирани ученици се реализираат во рамките на додатната настава, која најчесто се реализира пред натпревар со учениците кои покажуваат надареност за математика, додека во приватните гимназии програмите за надарени и талентирани ученици се реализираат во рамките на слободните ученички активности и во рамките на ученички клубови. 

2. Разгледани можни решенија (за – против аргументи): 

Формирањето на Математичко-информатичката гимназија е потребно заради подигнување на квалитетот на настава по математика и информатика за ученици кои покажуваат особен талент за овие науки во Република Македонија. Исто така, формирањето на ваков тип на гимназија ќе им овозможи на учениците кои имаат посебен интерес за математика и информатика да добијат продлабочени знаења и да им се обезбеди подготовка за учество на меѓународни натпревари по математика. Очекувањата се да има голем интерес од потенцијалните средношколци за упис во оваа гимназија, а задача на овој закон ќе биде да се даде основа за подготовка на квалитетни инструменти со кои ќе ги селектираат оние ученици кои навистина се надарени, талентирани и со најдобри знаења и вештини од областа на математикаи информатиката пред се.  

3. Резултати од извршените консултации со ресорните министерства, другите органи на државната управа и организации : ​​​​​​​​​​​​​​​
Биро за развој на образованието, средни училишта, здружрнија на наставници по математика и информатика, родители, ученици
4. Дали материјалот содржи елементи на државна помош: 


НЕ

Дали е донесена одлука на Комисијата за заштита од конкуренцијата за компатибилноста на државната помош:





НЕ

5. Изјава за усогласеност на прописот со Законодавството на Европската Унија (во прилог)                                                                                                                   НЕ

6.Усогласеност со превземените обврски од ратификуваните меѓународни договори: 

7. Решение кое се препорачува (со образложение): 

Се предлага Владата на Република Македонија да го разгледа и усвои Предлог Законот за  Математичко-информатичка гимназија.
8. Фискални импликации на материјалите што се предлагаат: 
нема
9. Очекувани влијанија: 
10.Оценка на Секретаријатот за законодавство по материјалот:         

ДА                         НЕ

11.Оценка на Министерството за информатичко општество и администрација по материјалот:

ДА

    НЕ

12.Клучни информации за информирање на јавноста
ОБРАЗЕЦ ЗА ПРОЦЕНКА НА ФИСКАЛНИТЕ ИМПЛИКАЦИИНА ПРЕДЛОГ ПРОПИСИТЕ И ОПШТИТЕ АКТИ  ДОСТАВЕНИ
ДО ВЛАДАТА НА РЕПУБЛИКА МАКЕДОНИЈАЗА НИВНО УСВОЈУВАЊЕ
	1. Назив на Предлог- 
Предлог Закон за математичко-информатичка гимназија

	2. Министерство / орган на државна управа:

Министерсто за образование и наука
	

	3. Цел на предлогот:  Информирање
	4. Вид на предлог:  Предлог закон
	

	5. Контакт лице и звање: 

Милка Масникоса  Помошник раководител на сектор за нормативно-правни работи

	       Контакт тел./факс или е-пошта: 

тел.  075 317 978,  milka.masnikosa@mon.gov.mk 
	

	6. Активност: 

	7. Вид на барање:
	(  ) Регулатива во врска со ЕУ 

(X ) Друга нова регулатива
	(  ) Нова Спогодба

( ) Зголемување / намалување  на постоечка програма
	(  ) Прераспределба (на средства) помеѓу две програми 

(  ) Спојување на две или повеќе програми

	8. Цел на барањето / предложената активност:  

	9. Врска со владината програма: 

	10. Фискални импликации:


	(илјади денари)

	
	2018
година
	2019
	2020
	2021

	A. Вкупни трошоци за предлогот 

Плати 

Стоки и услуги

Капитал

Трансфери 

Вкупно
	1 200

1 200
	1 223
1 070

83 800

675

86 768
	5 272

4 185

2 020

11 477
	6 776
6 640

3 370
16 786

	B. Одобрени средства за предлогот

Плати 

Стоки и услуги 

Капитал

Трансфери 

Вкупно
	
	
	
	

	C. Промена (разлика) од одобрените средства (Б-А)

Плати 

Стоки и услуги

Капитал

Трансфери

Вкупно
	
	
	
	

	D. Расположиви средтства од прелевање  (од други активности или програми во органот)

Плати 

Стоки и услуги

Капитал

Трансфери

Вкупно
	
	
	
	

	E. Нето имликации на средствата на органот (Ц-Д)

Плати 

Стоки и услуги

Капитал

Трансфери

Вкупно
	
	
	
	

	F. Зголемување / намалување на приходите
	
	
	
	

	G. Дополнителни извори на финансирање или споделување на трошоците



Извор: _____________________________
	
	
	
	

	11. Нето зголемување на бројот на вработени во врска со предлогот
	13,5
	17
	20,5
	24

	12. Какви гаранции, заеми или други вистински или можни обврски ќе произлезат за Владата (а кои не се наведени во точка 11 А до 11 Г) 
	

	13. Ако ова претставува барање за дополнителни средства во тековната фискална година или н надвир од нормалниот циклус на подготвување на буџетот, дајте образложение.
	

	14. Дата на завршување на проценката 
	

	15. Дата на поднесување на анализата до Министерството за финансии за добивање мислење:
	

	16. Дата на добивање на одговор од Министерството за финансии: 
	

	17. Измени побарани од Министерството за финансии:
	

	18. Одговор на министерството-предлагач:
	

	19. Одговор од Министерството за финансии:
	

	20. Дали мислењето на Министерството за финансии е дадено во прилог:
	

	21. Одобрено:

__.01..2018 год.

	Рената Дескоска
Министер за образование и наука

Република Македонија

МИНИСТЕРСТВО ЗА ОБРАЗОВАНИЕ И НАУКА

ПРЕДЛОГ НА ЗАКОН

ЗА МАТЕМАТИЧКО-ИНФОРМАТИЧКА ГИМНАЗИЈА
Скопје, февруари 2018 година

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ
Анализата на средното образование и учењето математика во Република Македонија и некои земји од Европа, покажува потреба од зголемување на можностите за квалитетна и продлабочена настава по математика за учениците кои покажуваат талент за истата. Воедно тоа ќе придонесе и за зголемување на мотивацијата за учење математика кај надарените ученици, како и давање дополнителен поттик учениците да изберат кариера поврзана со математиката. Многу европски земји, како и Република Македонија  се соочуваат со постојано мал број на студенти на математика и технички науки. Тесната поврзаност на математиката со информатиката, како и потребата од зголемување на информатичката писменост во Република Македонија, овозможува и комплементарно изучување на овие две научни области во Математичко-информатичка гимназија. Услов за упис во оваа гимназија ќе биде успешно положување на приемен испит, а учениците кои ќе бидат запишани и ќе постигнуваат успех во учењето ќе бидат и стипендирани во текот на школувањето. Воедно, учениците во оваа гимназија ќе имаат можност да слушаат предавања и да бидат менторирани и подготвувани за натпревари од експерти од областа на математиката, физиката и информатиката, вклучувајќи и универзитетски професори. 
Покрај редовната настава, Математичко-информатичката гимназија ќе може да нуди и напредна настава по математика, физика и информатика за талентирани ученици од основните и другите средни училишта.
Во Република Македонија средното образование се организира во 108 јавни средни училишта, од кои во 55 училишта се реализира гимназиско образование. Гимназиите ги подготвуваат учениците за сите видови на високото образование, но истовремено обезбедуваат постапно насочување на учениците кон определени области на науката. Заради тоа програмската структура во гимназиите е: заедничка програма во прва и втора година во сите гимназии; насочување на учениците во трета година во три  насоки/подрачја: општествено-хуманистичко, јазично-уметничко и природно-математичко  подрачје.

Наставниот план во гимназиското образование содржи: задолжителни и изборни предмети, проектни активности. Задолжителните предмети опфаќаат од 100 %, од вкупниот неделен, односно годишен фонд на часови во прва година, до 69 % во четврта година. Изборноста се јавува во втора година со еден изборен предмет, којшто учениците го избираат од листа на шест предмети. Во трета година, учениците имаат можност да се определат заедно од следните подрачја со понудени две комбинации на изборни предмети во секое од нив: природно-математичко подрачје, јазично-уметничко подрачје и општествено-хуманитарно подрачје. Предметот математика е застапен како задолжителен предмет во сите четири години и како изборен во втора, трета и четврта година.  

Учениците коишто ќе го продолжат образованието на природно-математичките (математика, физика и информатика) и техничките факултети, имаат потреба од  повисоко ниво на познавање од областа математика, во однос на учениците кои образованието ќе го продолжат на останатите факултети. Затоа во гимназиите се нудат изборни предмети почнувајќи од втора година, како  и проектни активности и додатна настава.

Во гимназиите во Република Македонија програмите за надарени и талентирани ученици се реализираат во рамките на додатната настава, која најчесто се реализира пред натпревар со учениците кои покажуваат надареност за математика, додека во приватните гимназии програмите за надарени и талентирани ученици се реализираат во рамките на слободните ученички активности и во рамките на ученички клубови. 

Заради одредени специфичности: запишувањето на учениците, критериумите за запишување, проверката на учениците, реализацијата на наставниот процес, ангажирањето на стручни лица во реализацијата на наставата, оценувањето и др. се јави потреба овие прашања да се уредат во посебен закон.
II. ЦЕЛИ, НАЧЕЛА И ОСНОВНИ РЕШЕНИЈА
 Формирањето на Математичко-информатичката гимназија е повеќе од потребно во Република Македонија, бидејќи очекувањата се да се подигне нивото на математичко-информатичката наобразба во Република Македонија гледано во целост. Исто така, формирањето на ваков тип на гимназија ќе го зголеми интересот на учениците за математика и информатика. Очекувањата се да има голем интерес од потенцијалните средношколци за упис во оваа гимназија, а задача на овој закон ќе биде да се даде основа за подготовка на квалитетни инструменти со кои ќе ги селектираат оние ученици кои навистина се надарени, талентирани и со најдобри знаења и вештини од областа на математикаи информатиката пред се.  

 III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Овој закон ќе предизвика фискални импликации за обезбедување соодветен простор за одвивање на наставата, опремување на просторот, ангажирање на наставен и помошен кадар и стипендии за учениците.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
      
 Овој закон не предизвикува материјални обврски за одделни субјекти.

               Средствата се обезбедуваат од Буџетот на Република Македонија.
Предлог Закон за математичко-информатичка гимназија

Член 1

Со овој закон се уредуваат организацијата, функционирањето и реализацијата на воспитно-образовниот процес во математичко-информатичката гимназија.

Член 2

За прашањата што не се уредени со овој закон, а се однесуваат на математичко-информатичката, се применуваат одредбите од Законот за средното образование.

Член 3

Во математичко-информатичката гимназија се остваруваат планови и програми за гимназиско образование.

Член 4

(1) Математичко-информатичката гимназија е државно средно училиште и се основа само за остварување на планови и програми за гимназиско образование на одредени категории на ученици за кои државата има посебен интерес.

(2) Покрај дејноста од став (1) на овој член, по претходно донесена одлука од страна на министерот надлежен за работите од образованието и науката (во натамошниот текст: министерот), математичко-информатичката гимназија може да организира и напреднa настава и обуки за математика, информатика и физика за талентирани ученици од основните и средните училишта, за што трошоците се обезбедуваат од Буџетот на Република Македонија, под услови и во постапка утврдени со Законот за буџетите и Законот за извршување на Буџетот на Република Македонија.

(3) Математичко-информатичката гимназија може да организира и обуки за математика, информатика и физика за талентирани ученици од основните и средните училишта, за што корисниците на обуката плаќаат одреден надомест. 

(4) Начинот на организирање на напредната настава и обуките од ставовите (2) и (3) на овој член, како и висината на надоместоците кои ги добиваат лицата вклучени во спроведување на обуките, ги пропишува министерот.

(5) За програмите за наставата и обуките од ставовите (2) и (3) на овој член, согласност дава министерот, по претходно мислење од Бирото за развој на образованието.

(6) Дејноста што се остварува во математичко-информатичката гимназија е од јавен интерес и се врши како јавна служба.

Член 5

Математичко-информатичката гимназија има својство на правно лице и се запишува во Централниот регистар на Република Македонија.

Член 6

(1) Математичко-информатичка гимназија основа Владата на Република Македонија, ако: 

            - постојат потреби на државата од одреден вид математичко-информатички кадри,

             - се донесени наставни планови и програми за воспитно-образовна работа, 
            - се обезбедени соодветни простории и опрема за остварување на дејноста, 

             - со финансиски план е обезбедено одржливо ниво на финансирање најмалку за една генерација на ученици во Математичко-информатичката гимназија,

            - е обезбеден потребен број лица кои ги исполнуваат условите утврдени за наставници и стручни соработници во средното образование и истакнати стручни лица од соодветна математичко-информатичка област и 

              - се исполнети и другите услови кои се утврдени со нормативите и стандардите за основање на математичко-информатичката гимназија заради вршење на дејноста. 

(2) Нормативите и стандардите од ставот (1) алинеја 6 на овој член за основање на математичко-информатичката гимназија ги утврдува министерот, на предлог на Бирото за развој на образованието.

Член 7

Математичко-информатичката гимназија може својата дејност да ја остварува и надвор од своето седиште, за што согласност дава Владата на Република Македонија, на предлог на министерството надлежно за работите од областа на образованието (во натамошниот текст: Министерството).

Член 8

Во математичко-информатичката гимназија се запишуваат редовни ученици кои завршиле основно образование, се стекнале со општ успех од најмалку 4,5 од шесто до деветто оддление во основното образование и со оцена 5 по наставните предмети математика и физика од шесто до деветто оддление во основното образование и го положиле приемниот испит од член 9 став (2) од овој закон.

Член 9

(1) Статус на ученик во математичко-информатичката гимназија се стекнува со запишување во гимназијата.

(2) Ученикот кој се запишува во математичко-информатичката гимназија полага приемен испит на кој му се проверуваат знаењата за математика и физика.

(3) Поблиските критериуми за запишување на учениците во математичко-информатичката гимназија ги утврдува министерот, а по претходно мислење на Бирото за развој на образованието.

Член 10

(1) Министерството објавува јавен повик за полагање на приемен испит на учениците кај кои има интерес за запишување во математичко-информатичката гимназија, најдоцна до 31 март.

(2) Проверката на знаењата на приемниот испит ја вршат стручни тимови кои ги формира министерот, составени од стручни лица определени од министерот.

(3) На ученик кој ќе оствари минимум потребен број на бодови на приемниот испит од ставот (1) на овој член, стручниот тим од ставот (2) на овој член му издава потврда со бројот на освоени поени.

(4) Начинот на проверката на знаењата на учениците на приемниот испит за запишување во математичко-информатичката гимназија, бодирањето на резултатите од приемниот испит, како и минимумот на бодовите од ставот (3) на овој член ги пропишува министерот на предлог на Бирото за развој на образованието. 

(5) Формата и содржината на образецот на потврдата од ставот (3) на овој член ги пропишува министерот.

Член 11

(1) За ученикот запишан во математичко-информатичката гимназија кој е со место на живеење различно од местото во кое се наоѓа математичко-информатичката гимназија, Министерството обезбедува сместување во ученички дом.

(2) Начинот на остварување на правото од став (1) на овој член го утврдува министерот.

Член 12

(1) За ученикот во математичко-информатичката гимназија кој постигнал одличен општ успех на крајот на претходната учебната година, Министерството обезбедува месечна стипендија, за што објавува конкурс.

(2) Ученикот треба да ги исполнува условите од став (1) на овој член секоја учебна година, за Министерството да продолжи да му дава стипендија, до завршувањето на математичко-информатичката гимназија. Ако ученикот не ги исполнува условит,е Министерството престанува да му доделува стипендија.

(3) За доделување на стипендија се поднесува барање со потребната документација: 

- уверение за државјанство на Република Македонија, 

- потврда дека е редовен ученик во математичко-информатичката гимназија,

- заверени на нотар фотокопии од свидетелствата за завршена претходна година на образованието, 

- изјава потпишана од родител/старател дека ученикот не е корисник на друга стипендија и

- изјава од родителот/старателот за обработка и користење на неговите лични податоци и личните податоци на ученикот, со која ученикот се сложува Министерството по службена должност да ги обезбеди потребните документи. 

(4) Формата и содржината на образецот на барањето од ставот (3) на овој член ги пропишува министерот.

(5) Овластеното службено лице од Министерството кое ја води постапката за доделување на стипендија е должно во рок од три дена од денот на приемот на барањето од ставот (3) на овој член, по службена должност да ја побара документација од ставот (3) алинеја 1 на овој член.

(6) Овластеното службено лице од надлежниот јавен орган од кого е побарана документацијата од ставот (3) алинеја 1 на овој член е должно да ја достави бараната документација во рок од три дена од денот на приемот на барањето.

(7) Овластеното службено лице од ставот (5) на овој член е должно да одлучи во рок од 30 дена од денот на приемот на барањето од ставот (3) на овој член.

(8) Начинот на доделувањето на стипендијата од став (1) на овој член и поблиските критериуми за нивно доделување ги пропишува министерот.

Член 13

Учениците во математичко-информатичката гимназија по завршувањето на четвртата година на образование полагаат државна матура или училишна матура.

Член 14

(1) Воспитно-образовната работа во математичко-информатичката гимназија ја остваруваат наставници, стручни соработници (педагог и психолог) и истакнати стручни лица од соодветна област која се изучува во гимназијата.

(2) Наставниците и стручните соработници од ставот (1) на овој член треба да ги исполнуваат условите од Законот за средното образование

(3) Нормативот за наставниот кадар и стручните соработници од став (2) на овој член, како и распоредот на нивното работно време во рамките на 40 часовна работна недела го утврдува министерот. 
 (4) За истакнато стручно лице од ставот (1) на овој член може да се изберелице на кое со правосилна судска пресуда не му е изречена казна или прекршочна санкција забрана за вршење на професија, дејност или должност и кое исполнува најмалку еден од следниве услови: 

- да бил ментор на ученик кој бил награден на престижен меѓународен натпревар од соодветната област или

- да е запишан на докторски студии на соодветната област или 

- да има стекнато научен степен доктор на науки на соодветната област. 

 (5) Предност при избор за истакнати стручни лица од став (1) на овој член имаат кандидатите кои се избрани во наставно-научни звања на соодветната област на високообразовните установи во Република Македонија.

 (6) Математичко-информатичката гимназија објавува јавен оглас и врши селекција на истакнати стручни лица кои ги исполнуваат општите и посебните критерими и услови од ставовите (4) и (5) на овој член.

(7) Истакнатите стручни лица од ставот (6) на овој член ги ангажира математичко-информатичката гимназија, за периодот од 1 септември во тековната година до 31 август во наредната година, по претходна согласност од Министерството.

(8) Посебните критериуми за истакнатите стручни лица од ставот (1) на овој член ги пропишува министерот на предлог на Бирото за развој на образованието.

Член 15

(1) Орган на раководење во математичко-информатичката гимназија е директорот.

(2) Директорот е одговорен за законитоста во работата и за материјално-финансиското работење на математичко-информатичката гимназија.

(3) За директор на математичко-информатичката гимназија може да биде избирано лице кое има најмалку високо образование и кое ги исполнува условите за наставник или стручен соработник во средно училиште и има најмалку пет години работно искуство во воспитно-образовната работа, положен испит за директор, во моментот на избор со правосилна судска пресуда не му е изречена казна или прекршочна санкција забрана за вршење на професија, дејност или должност и да има Програма за развој на математичко-информатичката гимназија.

 (4) По исклучок од ставот (3) на овој член, доколку нема пријавено кандидат со положен испит за директор, за директор може да биде избрано и лице кое не положило испит за директор, но е должно истиот да го положи во рок од една година од денот на изборот за директор.

(5) Ако избраниот директор не го положи испитот за директор во рокот утврден во ставот (4) на овој член, му престанува мандатот на директор.

(6) Директорот на математичко-информатичката гимназија се избира и разрешува од училишниот одбор, по претходна согласност од Министерството, согласно Законот за средното образование.

(7) Мандатот на директорот трае четири години, со можност за уште еден последователен мандат во истата математичко-информатичка гимназија.

(8) На лицето кое е избрано за директор на математичко-информатичката гимназија му мирува работниот однос додека ги врши работите директор на математичко-информатичката гимназија и има право во рок од 15 дена по престанувањето на мандатот, да се врати на работа во училиштето, односно институцијата каде работел пред да биде избран за директор за вршење на работи кои одговараат на неговиот вид и степен на стручна подготовка.

Член 16

(1) Средствата за финансирање на математичко-информатичката гимназија се обезбедуваат од Буџетот на Република Македонија, под услови и во постапка утврдени со Законот за буџетите и Законот за извршување на Буџетот на Република Македонија.

(2) Средствата од ставот (1) на овој член министерството ги распределува на математичко-информатичка гимназија, врз основа на мерила и критериуми за распоредување на средствата на математичко-информатичка гимназија, кои ги утврдува министерот.

(3) Трошоците за договорни услуги наменети за подмирување на бруто надоместокот за истакнатите стручни лица ги надоместува математичко-информатичката гимназија, и тоа најмногу до две просечни месечни исплатени нето-плати по вработен во Република Македонија според податоците објавени од Државниот завод за статистика, до денот на склучување на договорот за ангажирање. Висината на надоместокот ќе зависи од обемот на ангажманот на истакнатите стручни лица во воспитно-образовниот процес на математичко-информатичката гимназија и од степенот на нивното образование.

(4) Министерството го контролира наменското користење на средствата од ставот (2) на овој член.

Член 17

(1) Надзор над спроведувањето на одредбите од овој закон и прописите донесени врз основа на овој закон врши Министерството.

(2) Инспекциски надзор над спроведувањето на одредбите на овој закон и прописите донесени врз основа на овој закон врши Државниот просветен инспекторат, согласно закон.

Член 18

(1) Глоба во износ од 750 евра во денарска противвредност ќе и се изрече за прекршок на математичко-информатичката гимназија, ако:

 - запише ученик кој не поседува потврда потврда дека поседува математичко-информатички знаења за запишување во математичко-информатичката гимназија (член 10 став (3)) од овој закон, 

- ангажира истакнат стручњак кој не ги исполнува условите (член 14 став (4) и (5)) од овој закон. 

(2) Глоба во износ од 30% од одмерената глоба за правното лице ќе му се изрече на одговорното лице во математичко-информатичката гимназија за прекршокот од ставот (1) на овој член.

(3) Глоба во износ од 25 до 50 евра во денарска противвредност ќе му се изрече за прекршок на овластеното службено лице од министерството кое ја води постапката, ако: 

- не ја побара документацијата во рок од три дена од денот на приемот на барањето (член 12 став (5)) од овој закон и

- не одлучи по барањето во рок од 30 дена од денот на приемот на барањето (член 12 став (7)) од овој закон. 

(4) Глоба во износ од 25 до 50 евра во денарска противвредност ќе му се изрече за прекршок на овластеното службено лице од надлежниот јавен орган од кој е побарана документацијата ако не ја достави бараната документација во рок од три дена од денот на приемот на барањето (член 12 став (6)) од овој закон.

Член 19

Oдмерувањето на висината на глобата за правно лице се врши согласно Законот за прекршоците.

Член 20

(1) За прекршоците утврдени во член 18 од овој закон, државниот просветен инспектор должен е на сторителот на прекршокот да му издаде прекршочен платен налог, согласно Законот за прекршоците.

(2) Доколку сторителот го прими прекршочниот платен налог, истиот треба да го потпише. Примањето на прекршочниот платен налог од сторителот на прекршокот се забележува во записник.

(3) Во записникот од став (2) на овој член се утврдува начинот на кој ќе се отстранат штетните последици од прекршокот, како и начинот на надминување на последиците од сторениот прекршок.

(4) Кога како сторител на прекршок се јавува правно лице, записникот и прекршочниот платен налог го потпишува одговорното лице во правното лице или од него овластено лице.

(5) Државниот просветен инспектор е должен да води евиденција за издадените прекршочни платни налози и за исходот на покренатата постапка.

(6) Во евиденцијата од ставот (5) на овој член се собираат, обработуваат и чуваат следните податоци: име и презиме, односно назив на сторителот на прекршокот, живеалиште, односно престојувалиште, седиште, вид на прекршокот, број на прекршочниот платен налог кој му се издава и исходот на постапката.

(7) Личните податоци од ставот (6) на овој член се чуваат пет години од денот на внесување во евиденцијата.

(8) Формата и содржината на прекршочниот платен налог ја пропишува министерот.

Член 21

За прекршоците утврдени со овој закон прекршочна постапка води и прекршочни санкции изрекува надлежен суд.

Член 22

Подзаконските акти предвидени со овој закон ќе се донесат во рок од шест месеци од денот на влегувањето во сила на овој закон.

Член 23

Овој закон влегува во сила осмиот ден од денот на објавувањето во “Службен весник на Република Македонија”.

ОБРАЗЛОЖЕНИЕ НА ПРЕДЛОГ ЗАКОН ЗА МАТЕМАТИЧКО-ИНФОРМАТИЧКА ГИМНАЗИЈА
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ ЗА МАТЕМАТИЧКО-ИНФОРМАТИЧКА ГИМНАЗИЈА
Со членот 1 се уредува дека со овој закон се уредуваат организирањето, функционирањето и реализацијата на воспитно-образовниот процес  во математичко-информатичка гимназија. 

 Со членот 2 се  регулира дека за прашањата што не се уредени со овој закон, а се однесуваат на математичко-информатичка гимназија, се применуваат одредбите од Законот за средното образование, а со членот 3 се уредува дека во математичко-информатичка гимназија се остваруваат планови и програми за гимназиско образование.
Со членовите 4 и 5 се уредува статусната положба, односно со членот 4 се утврдува дека математичко-информатичка гимназија е државно средно училиште и се основа само за остварување на планови и програми за гимназиско образование на одредени категории на ученици за кои државата има посебен интерес и дејноста што се остварува во математичко-информатичка гимназија е од јавен интерес и се врши како јавна служба, а со членот 5 дека математичко-информатичка гимназија има својство на правно лице и се запишува во Централниот регистар на Република Македонија. 
Членот 6 се однесува за основањето на математичко-информатичка гимназија и тоа: математичко-информатичка гимназија основа Владата на Република Македонија, ако постојат потреби на државата од одреден вид математичко-информатички кадри, се донесени наставни планови и програми за воспитно-образовна работа, се обезбедени соодветни простории и опрема за остварување на дејноста, обезбеден е потребен број лица кои ги исполнуваат условите утврдени за наставници и стручни соработници во средното образование и истакнати стручни лица од соодветна математичко-информатичка област и се исполнети и другите услови кои се утврдени со нормативите и стандардите за основање на математичко-информатичка гимназија заради вршење на дејноста. Нормативите и стандардите ги утврдува министерот надлежен за вршење на работите од областа на образованието, на предлог на Бирото за развој на образованието.

Членот 7 регулира дава можност Математичко-информатичката гимназија може својата дејност да ја остварува и надвор од своето седиште, за што согласност дава Владата на Република Македонија, на предлог на Министерството надлежно за работите од областа на образованието.
Со членот 8 се регулира запишувањето на учениците, односно дека во  математичко-информатичка гимназија  се  запишуваат  редовни  ученици  кои  завршиле  основно образование се стекнале со соодветен успех во основното образование и го положиле приемниот испит. Со членот 9 се уредува статусот на ученик во математичко-информатичка гимназија кој се стекнува со запишување во математичко-информатичка гимназија по положен приемен испит. Посебните критериуми за запишување на ученик во математичко-информатичка гимназија ги утврдува министерот, а по претходно мислење на Бирото за развој на образованието.

Членовите 9 и 10 се однесуваат на начинот и постапката за запишувањето на учениците кај кои има интерес за запишување во математичко-информатичка гимназија. Министерството објавува јавен повик за полагање на приемен испит на учениците кај кои има интерес  за запишување во математичко-информатичка гимназија. Проверката на знаењата на приемниот испит ја вршат стручни тимови составени од стручни лица определени од министерот. На ученик кој ќе оствари минимум број на бодови од приемниот испит му се издава потврда за освоени поени. Начинот на проверката на знаењата на учениците за запишување во математичко-информатичка гимназија, бодирањето на резултатите од приемниот испит ги пропишува министерот, на предлог на Бирото за развој на образованието).
Со членот 11 се уредува дека за ученикот во математичко-информатичка гимназија кој е со место на живеење различно од местото во кое е математичко-информатичка гимназија, Министерството за образование и наука обезбедува сместување во ученички дом, а а начинот на остварување на ова право го утврдува министерот. Со членот 12 се регулира правото на добивање на стипендија за ученик запишан во имназијата, за што ученикот доставува одредена документација и исполнување на одредени услови.

Учениците во математичко-информатичка гимназија по завршувањето на четврта година на образование полагаат државна матура или училишна матура (член 13).

Членот 14 уредува кој ја реализира воспитно-образовната работа во математичко-информатичка гимназија: наставници, стручни соработници (педагог и психолог) и истакнати стручни лица од соодветна област .  Наставниците и стручните соработници треба да ги исполнуваат условите од Законот за средното образование и нормативот за наставен кадар во средното образование.  
Со членот 15 се уредува органот за раководење (директор) на Математичко-информатичката гимназија, начинот на избор, траењето на мандатот и мирувањето на работниот однос.
Средствата за финансирање на математичко-информатичка гимназија се обезбедуваат од  Буџетот  на  Република  Македонија,  на  начин  и  постапка  утврдени  со  Законот  за буџетите на Република  Македонија и Законот за извршување на Буџетот на Република Македонија. Средствата Министерството ги распределува на спортските академии врз основа на мерила и критериуми за распоредување на средствата на спортските академии, кои ги пропишува министерот за образование и наука, а  Министерството го контролира наменското  користење на  средствата (член 16).

Со членот 17 се утврдува дека надзор над спроведувањето на одредбите на овој закон и прописите донесени врз основа на овој закон врши Министерството за образование и наука, а инспекциски надзор над спроведувањето на одредбите на овој закон и прописите донесени врз основа на овој закон врши Државниот просветен инспекторат, согласно со закон.
Со членот 18 се предвидуваад глобите доколку се работи спротивно на одредбите од овој закон.

Со членот 19 се уредува дека  одмерувањето на висината на глобата за правното лице се врши согласно Законот за прекршоците, со членот 20 дека државниот просветен инспектор должен е на сторителот на прекршокот да му издаде прекршочен платен налог, согласно Законот за прекршоци, а со членот 21 дека За прекршоците утврдени со овој закон прекршочна постапка води и прекршочни санкции изрекува надлежен суд.

Со членот 22 е уреден рокот за донесување на подзаконските акти  утврдени со овој закон, односно истите ќе се донесат во рок од шест месеци од денот на влегувањето во сила на овој закон.
Со членот 23 се уредува влегувањето во сила на законот и неговата примена.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во одредбите на предлог законот се меѓусебно поврзани  и чинат една правна целина.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Целта на законот е учениците во средното образование, преку посебно обликуван образовен процес во кој посебен акцент и поголема застапеност имаат математичките и информатичките знаења, да се оспособат да постигнуваат врвни резултати во оваа област.

